
रसुवा जिल्ला अदालत
रणनीतिक उपायहरु अन्तर्गत सञ्चालन गरिने क्रियाकलापहरुको
बार्षिक कार्यान्वयन योजना (आ.व.२०७५/०७६)
परिच्छेद–एक
१. पृष्ठभुमि :
     न्यायापालिकामा रणनीतिक योजनाको थालनी आ.व.०६१।६२ देखि भएको हो । प्रथम र दोस्रो पञ्चबर्षीय रणनीतिक योजना समाप्त भई आ.व. ०७१।७२ देखि न्यायापालिकाको तेस्रो पञ्चवर्षीय रणनीतिक योजना शुरु भएको छ। यस आ.व. ०७५/७६ तेस्रो रणनीतिक योजना कार्यान्वयनको पाँचौ अर्थात अन्तिम वर्ष हो ।
 
२०७२ असोज ३ गते संविधानसभा द्वारा निर्मित, “नेपालको संविधान” जारी भयो । यसले गरेको न्यायपालिकाको पुर्नसंरचनाको व्यवस्थाको साथै १ वर्ष भन्दा बढी कैद सजाय हुने मुद्दा अदालतबाट मात्र हेरिने प्रावधान बमोजिम मुद्दाको संख्या वृद्धि गर्नमा महत्वपूर्ण भूमिका खेल्न पुग्यो । यसका साथै हिमाली बिकट जिल्ला भएतापनि बिगत केही समय देखि छिमेकी राष्ट्र चीन सँग जोडिएको एक मात्र चालु नाकाको कारण बृद्धि भएको आर्थिक सामाजिक तथा व्यापारिक गतिविधिका कारण सृजित हुने अपराधिक गतिविधि तथा अन्य घटनाबाट मुद्दा पर्ने प्रवृतिमा वर्षेनी बढोत्तरी हुँदै गएको छ ।


तस्रो पञ्चवर्षीय रणनीतिक योजनाको कार्यान्वयन चरणमा ०७३ पुस मसान्तलाई आधार मानी मूल योजनाको मध्यावधि मूल्याङ्कन समेत भइसकेको अवस्था छ । सो मूल्याङ्कन अवधि पश्चात गरिएका अनुभवलाई मध्यनजर गरी अब बाँकी अन्तिम आर्थिक वर्षको कार्यक्रममा आवश्यक परिमार्जन सहित अगाडी बढ्नु जरुरी देखिन्छ । योजना भएर मात्र हुदैन त्यसको कार्यान्वयन पक्ष प्रभावकारी हुनु त्यत्तिकै आवश्यक छ । यस कारण कार्यान्वयन योग्य कार्ययोजना निर्माण गर्नु आजको आवश्यकता र चुनौती दुवै हो भन्नुमा अत्युक्ति नहोला ।
परिच्छेद- दुई
२.१.
 तेस्रो पञ्चवर्षीय रणनीतिक योजनाको चौथो वर्ष आ.व. ०७४/७५ को कार्य प्रगतिको संक्षिप्त समीक्षा : 

क) मुद्दा तर्फ

 आ.व. ०७४/७५ मा ०७३/७४ बाट जिम्वेवारी सरी आएका मुद्दा ३५ थान र यस आ.व. मा पर्ने थप मुद्दा ५३ गरी जम्मा ८८ थान मुद्दा पर्ने अनुमान रहेकोमा यस आ.व. ०७४|७५ मा अनुमान गरे भन्दा १० थान कम अर्थात ४३ थान मुद्दा दर्ता भई मुद्दाको जम्मा लगत ७८ पुग्यो । कार्ययोजना अनुसार लगतको ७५ प्रतिशतले मुद्दा तर्फ ६३ र रिट/पुनरावेदन तर्फ गरी ३ थान गरी जम्मा ६६ थान मुद्दा फर्छ्यौट गर्ने लक्ष्य रहेकोमा पुनरावेदन/रिट/निवेदन तर्फ कुनै मुद्दा दर्ता नभएकोले मुद्दा तर्फ संख्याको हिसावले लक्ष्य भन्दा ४ थान कम अर्थात ५९ थान मुद्दा फर्छ्यौट भयो तर मुद्दाको लगत घटेको कारण कुल मुद्दा ७८ थानको तुलनामा फछ्यौट प्रतिशत भने  ७५.६४ प्रतिशत अर्थात लक्ष्य भन्दा ०.६४ प्रतिशत बढी फछर्यौट भएको हो । 


पुनरावेदन/रिट/निवेदन दर्ता हुने अनुमान रहेकोमा एउटा पनि दर्ता हुन आएन । १८ महिना नाघेको मुद्दा शून्य संख्यामा रहयो भने १ वर्ष देखि १८ महिना भित्रका १० थान¸ ६ महिना देखि १ वर्ष भित्रको बाँकी २ थान र ६ महिना भित्रको वाँकी ७ थान मुद्दा गरी आ.व. ०७४/७५ मा १९ थान मुद्दा वाँकी रहन गएको छ । जुन संख्या आ.व. ०७५/७६ को लागि जिम्मेवारी सरी आएको मुद्दाको रुपमा रहेको छ । 

ख) फैसला कार्यान्वयन तर्फ

आ.व. २०७३।७४ बाट जिम्वेवारी सरी आएको कैद वर्ष ३८।६।६ र आ.व.०७४।७५ को कैद लगत ११६।५।१६ गरी जम्मा कैद वर्ष १५४।११।२२ भएकोमा वर्ष ८२।१०।२८ असुल भई ७२।०।२४ वाँकी रहन गएको देखिन्छ । जरिवाना तर्फ जिम्वेवारी सरी आएको रु.५,८४,५४४|२५ यस आ.व.मा परेको रु.१४,२०,९२,१०२।२५ गरी जम्मा रु.१४,२६,७६,६४६।५० लगत रहेकोमा रु.१३,६५,२३,५६७|२५ जरिवाना असुल उपर भयो । विगो तर्फ ९ वटा निवेदन पर्ने अनुमान रहेकोमा २३ वटा लगत कायम भई २३ वटा निवेदन नै फर्छ्यौट भएको छ । असुल उपर हुन कैद वर्ष ७२।०।२४ र जरिवाना रु.६१,५३,०७९|२५ वाँकी रहन गई आ.वं. ०७५/७६ को लागि जिम्मेवारी सरी आएको अवस्था छ ।
२.२. अभिलेख व्यवस्थापन :- 


यस अदालतमा २०३७ साल देखिका मिसिलहरु अभिलेखमा दर्ता रहेका छन् भने अभिलेखमा रहेका यस वर्ष सम्मको जम्मा मिसिल संख्या ८१० रहेका छन । ०६९।७० को अर्थिक वर्षमा सर्वोच्च अदालतवाट अभिलेख व्यवस्थापनको लागि रु २०,०००।– प्राप्त भई २०६० साल सम्मका मिसिल कागजात सडाउने र नयाँ फाइलमा राखी अभिलेख व्यवस्थापनको काम सम्पन्न भएको छ । तत् पश्चातका मिसिलका सम्बन्धमा जनशक्तिको अभावमा मिसिल धुल्याउने कार्य हुन सकेको छैन ।


अभिलेख व्यवस्थापनका लागि अदालतमा उपयुक्त जनशक्ति अभाव भएकोले फैसला मिति अनुरुपको क्रमवद्धता अनुसार कम्प्युटरमा राख्नु पर्नेमा प्रविष्ट गर्ने कार्य गर्न बाँकी छ । कम्प्यूटर अपरेटरको दरवन्दी पुर्ति भए पनि काजमा गएकाले कार्य प्रभावकारी बनाउन कठिनाई उत्पन्न भएको छ । 
२.३. भौतिक निर्माण सुधार :- 
क) 
यस अदालतको आफ्नै नाममा दर्ता रहेको रसुवा जिल्ला धुन्चे गा.वि.स. वडा नं. ५ हाल गोसाईकुण्ड गाउँपालिका वडा नं.६ कि.न.१८२ को जग्गा क्षे.फ.७–८–१–३ रहेको छ ।
ख) 
यस अदालतको आफ्नै स्वामित्वमा रहेको कि.न.१८२ को जग्गामा नयां भवन निर्माणको लागि कूल लागत       रु.२,५०,३२,३७८।४५ ( मु. अ. क. वाहेक ) मा  ठेक्का स्वीकृत भई मिति २०६९।१।८ मा निर्माण व्यवसायी सँग सम्झौता भई भवन निर्माणको काम सम्पन्न भई आर्थिक वर्ष ०७२|७३ देखि अदालत आफ्नै भवनमा सरेको छ । भूकम्पको कारण क्षति भएको भागलाई सामान्य मर्मत गरी भवन उद्घाटन कार्य सम्माननीय कायम मुकायम प्रधान न्यायाधीश श्री दिपकराज जोशी ज्यूबाट २०७५ साल जेठ महिनाको १० गते सम्पन्न भएको हो ।
ग) 
यस अदालतमा फोटोकपी मेसिन थान १, फ्याक्स मेसिन थान १, फोन ३ थान, कम्प्युटर ९ थान, प्रिन्टर थान ७ रहेकोमा हाल ६ थान कम्प्यूटर चलिरहेको, ३ थान कम्प्यूटर काम नलाग्ने गरी बिग्रेको, प्रिन्टर थान-६, १ थान प्रिन्टर बिग्री काम नलाग्ने र स्क्यानर २ थान चलिरहेको छ । टाटा सुमो जिप थान १ रहेकोमा सो धेरै पूरानो भई पहाडी मार्गमा सञ्चालनमा आउन नसक्ने अवस्थामा पुगेको छ । 
२.४. पुस्तकालय :- 

पुस्तकालयका लागि छुट्टै कोठाको व्यवस्था गरिएको छ । पर्याप्त पुस्तक नरहेको हुँदा पुस्तक र र्‍याकको व्यवस्था गर्नु पर्ने अबस्था रहेको छ।
२.५. वजेट :- 

अहिले सम्मको परिप्रेक्षमा सुगममा रहेका त्यति नै मुद्दा संख्या रहेको अदालत र यस जिल्ला अदालतका लागि मुद्दा संख्या हेरी समान वजेट निकासा हुने गरेको छ । भौगोलिक विकटताका कारण यस जिल्लामा अन्यत्रको दाँजोमा ३ गुणा सम्म बढी मंहगी रहेकोले कार्यालय सामान, छपाई लगायत अन्य खर्च समेत धान्न अदालतलाई गाह्रो परेको छ । अदालत नँया भवनमा सरेको, भवनको क्षेत्रफल, जग्गाको क्षेत्रफल र त्यसको निरन्तर गर्नु पर्ने संभार, वगैचा व्यवस्थापन र कम्पाउण्ड वाल लगाउनु पर्ने अवस्था समेतलाई विचार गरी सोही बमोजिम आवश्यक मात्रामा बजेट विनियोजन हुनु अति जरुरी देखिन्छ ।
२.६. मेलमिलाप केन्द्र :- 

मुद्दा फछर्यौटको स्थायी एवं दिगो र बैकल्पिक माध्यमका रुपमा मेलमिलाप पद्दतिलाई पनि हाम्रो न्यायपालिकाले अंगीकार गरी आएको सन्दर्भमा यस जिल्ला अदालतमा पनि मेलमिलाप केन्द्रको स्थापना २०६८ साल देखि भएको छ । धेरै जसो मुद्दा फौजदारी भएकाले खासै मुद्दा मेलमिलाप हुन नसक्ने अवस्था रहे पनि मेलमिलाप हुने मुद्दाको हकमा आगामी दिनमा मेलमिलापलाई विशेष प्राथमिकता दिइने छ । आ.व. ०७४|७५ मा मेलमिलाप हुन सक्ने १ थान मुद्दा मेलमिलाप केन्द्रमा आएकोमा मेलमिलापको लागि छलफल भएपनि असफल भएको छ ।  
२.७. विविध :- 

रसुवा जिल्ला विकट हिमाली जिल्ला रहेको , काठमाडौवाट आउन जान दुरीको हिसावले नजिक भएपनि र यातायातको साधन पुगे पनि वर्षायामको ३ महिना र जाडो यामको ३ महिना न्यायिक गतिविधि प्रभावित हुने गरेको छ ।

२.८. रणनीतिक योजनाको कार्यान्वयन अवस्था  

१
न्याय सम्पादनको कामलाई छिटो छरितो तुल्याउने 

·
६ महिना भित्रका मुद्दा ७ थान रहेको¸ ६ महिना देखि १ वर्ष भित्रको मुद्दा २ थान रहेको र १ वर्ष नाघेको मुद्दा १० थान रहेको छ भने १८ महिना नाघेको मुद्दा शुन्य रहेको छ । 
·
फैसला कार्यान्वयनको अभियानलाई निरन्तरता दिँदै कैद ८२।१०।२८ र जरिवाना रु.१३,६५,२३,५६७।२५ असुल भएको छ 

·
आन्तरिक निरीक्षण कार्यलाई प्रभावकारी वनाई सवै मिसिल निरन्तर निरीक्षण भएको छ  । 

२. 
न्यायिक प्रकृयालाई अनुमान योग्य वनाउने 

·
sms प्रणालीलाई अवलम्वन गरिएको । 

·
यति समय भित्र फैसला हुने भनी पक्षलाई अनुमानित मिति जानकारी गराईएको । 

३. 
न्याय प्रणालीलाई पहुँच योग्य वनाउने 

·
वैतनिक कानून व्यवसायीको नियुक्ति गरी विपन्न वर्गको सेवा र प्रतिनिधित्व गर्न लगाईएको ।
·
वैतनिक कानून व्यवसायीलाई नियमित रुपमा कारागार निरिक्षण गर्न लगाएको । 

·
मेलमिलाप प्रकृयालाई प्रोत्साहन गरिएको ।
·
अदालतको भौतिक अवस्थालाई सेवाग्राही मैत्री वनाईएको । 

४. 
न्यायपालिका प्रति आस्था र विश्वास अभिवृद्धि गर्ने 

·
सूचना कक्षको स्थापना गरिएको । 

·
गुनासो सुनुवाईको व्यवस्था गरिएको । 

·
Meet The Judge  कार्यक्रम संचालन गरेको ।
·
Judicial Outreach कार्यक्रम ३ पटक संचालन गरेको ।
५. 
सहयोगी रणनीतिको कार्यान्वयन 

·
अदालतको आफ्नै भवन निर्माण सम्पन्न गरी कार्यसंचालन भएको । 

·
सवारी साधनको मर्मत गरी संचालनमा ल्याएको । 

·
कम्प्यूटर र प्रिन्टर सर्वोच्चमा माग गरी पठाएको । 

·
सुरक्षा व्यवस्थापनको लागि प्रहरी कार्यालयमा अनुरोध गरिएको ।
·
पुस्तकालय कोठाको व्यवस्था गरी पुस्तक र र्‍याकको प्रबन्ध गर्ने प्रयास भएको ।
·
अदालत संबन्धी जानकारी पत्र प्रकाशन गरिएको । 
-
बाल इजलास र बालमैत्री कक्षको स्थापना भई आ.व. ०७३|०७४ को शुरुबाटनै बाल इजलास संचालनमा ल्याइने भएको ।  
अन्तमा, यस जिल्ला अदालतले योजना अनुसारको लक्ष्य हासिल गर्नमा निम्नानुसार समस्या रहेको छ ;-
१. 
भौगोलिक विकटताले म्याद तामेली लगायत डोर खटाउन समस्या रहेको छ ।
२. 
आवश्यक बजेटको अभावमा कर्मचारीहरुलाई उत्प्रेरणाका लागि पनि कुनै आर्थिक र भ्रमण भत्ता समेत उपलव्ध गराउने सकिएको छैन ।
३. 
कम्प्युटर अपरेटर काजमा भई रहेकोले अभिलेखका मिसिल ईन्ट्री गर्न समस्या भएको र अन्य कर्मचारी काजमा रहँदा अदालतको अन्य कार्यमा असर पर्ने गरेको ।
४. 
हिमाली जिल्ला भएको र महंगी समेत अन्य जिल्लाको तुलनामा तेव्वर रहेकाले सामान्य मंहगी भत्ताले कर्मचारीहरुको खर्च धान्न सक्ने स्थिति छैन । 
५. 
अदालतमा पर्याप्त मात्रामा कम्प्यूटर प्रिन्टर, पुस्तक तथा अन्य भौतिक साधन श्रोतको अति अभाव छ । 
६. 
अति विकट एवं हिमाली भू–भाग भएको फिल्ड खटिने कर्मचारीहरुलाई सुरक्षाको समेत प्रत्याभूति छैन । 
७. 
अदालतमा एउटा पनि मोटरसाइकल नभएको हुँदा फैसला कार्यान्वयनमा समस्या रहेको छ ।
८.   साथै अदालतको गाडी पनि धेरै पुरानो भएकोले मर्मतमा एकदम बढी खर्च हुने गरेको । कार्यालय संचालन खर्च बढी हुने र इन्धन पनि बढी लाग्ने भएकोले सो शीर्षकमा बजेट नपुग भएको । 
समस्या समाधानका लागि गरिएका एवं गरिने प्रयासहरुः–
१. 
रिक्त पदपूर्तिका लागि लोकसेवा आयोग र उच्च अदालत पाटनमा माग गरी पठाइएको । 
२. 
पर्याप्त बजेट एवं भौतिक साधन श्रोतका लागि श्री सर्वोच्च अदालतमा पत्राचार गरिएको र यस आ.व.मा समेत माग गरि पठाइने छ । 
३. 
आन्तरिक निरिक्षण एवं अनुगमन नियमित र आवश्यकतानुसार गरिने छ ।
४. 
यस आ.व.मा नियमित रुपमा जिल्ला न्याय क्षेत्र समन्वय समिति, अदालत व्यवस्थापन समिति,रणनीतिक योजना कार्यान्वयन समिति, जिल्ला वाल न्याय समन्वय समिति ,बार वेन्चको वैठक लगायतबाट आन्तरिक बैठक गरी समस्या समाधान गर्ने प्रयास गरिनेछ ।
५. 
हरेक साल अदालतमा सूचना प्रविधिको अधिकतम प्रयोग गर्ने प्रयास गरिने छ ।
६. 
अदालत प्रतिको जनआस्था अभिवृद्धिका लागि यस आ.व.देखि नागरिक समाज पत्रकार एवं अन्य सरोकारवाला संस्था  समूह संगको अन्तरकृयालाई नियमितता दिइने छ, Meet The Judge र Judicial outreach कार्यक्रमलाई निरन्तरता दिईने छ । 
७ 
त्यस्तै दण्ड जरिवाना असूल तहसिल तर्फ पनि यस आ.व.मा नियमित रुपमा डोर खटाइने र अन्य प्रकृयाबाट समेत असूल तहसिलमा जोड दिइने छ । 

माथि उल्लेख भए बमोजिमको लक्ष्य प्राप्तिका लागि सम्पूर्ण कर्मचारीहरुले प्रतिवद्धता व्यक्त गर्दै आ.व.०७५।०७६ का लागि तयार पारिएको विस्तृत कार्य योजना प्रस्तुत गरिएको व्यहोरा अनुरोध गरिन्छ  ।
परिच्छेद तीन
आ.व. २०७५|७६ को लागि
परिदृश्य परिलक्ष्य र मुल्यहरु 
परिदृश्य
  स्वतन्त्र, सक्षम एवं प्रभावकारी न्याय प्रणालीको स्थापना गरी कानूनको शासन एवं नागरिक अधिकार र स्वतन्त्रताको संरक्षण गर्ने र न्याय सुनिश्चित गर्ने . 
परिलक्ष्य
संविधान, कानून र न्यायका मान्य सिद्धान्तका आधारमा न्याय सम्पादन गर्ने ।
आधारभुत मुल्यहरु
संविधान र कानून प्रतिको आस्थालाई व्यापक बनाउने, न्यायीक स्वायत्तताको आधारमा स्वतन्त्रता पूर्वक निर्णय गरी उत्तरदायित्व बहन गर्दै गुणस्तरीय न्याय नै हाम्रो आधारभूत मुल्य मान्यता हुने छ । 
लक्ष्यहरुको निर्धारण र लक्ष्य प्राप्तिका रणनीतिहरु
लक्ष्यहरुको निर्धारण
· न्याय सम्पादनको कार्यलाई छिटो छरितो तुल्याउने ।
· न्यायीक प्रकृयालाई अनुमान योग्य बनाउने ।
· न्याय प्रणालीलाई पहुँच योग्य बनाउने ।
· न्यायपालिका प्रति आस्था र विश्वास अभिवृद्धि गर्ने ।
लक्ष्य प्राप्तिका रणनीतिहरु
1. मुद्दामा हुने चरणबद्ध कारवाहिको पूर्व जानकारी हुने प्रणाली लागु गर्ने । 
2. मुद्दाको कारवाहीको लागि निर्धारण गरिने समयतालिकाको परिपालना हुने स्थिति कायम गर्ने ।
3. न्यायिक कार्यविधीलाई सरल बनाउने ।
4. अदालतबाट प्रदान गरिने कानूनी सहायता प्रणालीलाई प्रभावकारी बनाउने ।
5. मेलमिलाप प्रकियाद्वारा विवाद समाधान गर्ने प्रणालीलाई प्रभावकारी बनाउने ।
6. अदालतका भौतिक सुविधाहरु सेवाग्राहीहरुका आवश्यकता अनुरुप तुल्याउने ।
7. न्यायपालिकाबाट प्रवाह हुने सेवालाई गुणस्तरीय बनाउने ।
8. सेवाग्राहीहरुका निम्ति समग्र न्यायिक प्रक्रिया र अदालतबाट प्राप्त हुने सेवा एवं सुविधाहरुका बारेमा जानकारी गराउने ।
9. अनियमितता र गुनासो सुनुवाइका लागि प्रभावकारी संयन्त्रको स्थापना गर्ने ।
10. न्यायीक प्रक्रिया र प्रणाली बारे समुदायका बिभिन्न बर्गहरुसंग अन्तरसम्वाद गर्ने ।
11. योजना कार्यान्वयन प्रणालीलाई सुदृढ बनाउने ।
12. मुद्दा व्यवस्थापन पद्दतीमा सुधार गर्ने ।
13. सक्षम जनशक्तिबाट प्रभावकारी सेवा प्रदान गर्ने ।
14. अदालत व्यवस्थापनमा सुचना र संचार प्रविधीको प्रयोग गर्ने ।
15. न्यायीक स्वतन्त्रता र स्वायत्तताका मुल्यहरुको जगेर्ना गर्ने ।
16. न्यायीक उत्तरदायित्व र उत्पादकत्व वृद्धी गर्ने ।
17. न्याय क्षेत्रका सरोकारवालाहरु संगको सम्वन्ध र समन्वयलाई सुदृढ गर्ने ।
रणनीतिहरुको कार्यान्वयन योजना 
१. न्याय सम्पादनको कार्यलाई छिटोछरितो तुल्याउने
मुद्दाको फैसला एवं फैसलाको तयारी तोकिएको समयावधिभित्र गर्ने प्रवन्ध मिलाउने 
	कार्य
	अदालत समूह
	कार्य सम्पादन सूचक
	समयावधि

	मुद्दा फर्छ्यौटको अवधिगत कार्य
	समुह क
	थुनुवा मुद्दा साना प्रकृतिका मुद्दा र प्राथमिकता प्राप्त लगायत सवै मुद्दाहरु १ बर्षभित्र फर्छयौट हुने
	प्रत्येक बर्ष

	मुद्दा (सबै मुद्दा तथा रिट) फर्छ्यौटको संख्यात्मक कार्य  
	  समुह क
	कुल बार्षिक लगतको ७५ प्रतिशत फर्छयौट हुने
	प्रत्येक बर्ष

	मुद्दाको अङ्ग पुर्‍याउने कार्य
	समुह क 
	मुद्दा दर्ता भएको मितिले ६ महिनाभित्र मुद्दाको अङ्ग पुगेको हुने
	निरन्तर

	फैसला तयार गर्ने कार्य
	समुह क
	फैसला भएको मितिले ७ दिनभित्र फैसला तयार हुने
	निरन्तर


· साना प्रकृतीका मुद्दा भन्नाले बहाल भराउने, मोही, बाली बिगो, कुत बाली, जारी, गाली बेइज्जती, साधारण चोरी, बिवाह बदर, धर्मपुत्र, बहुबिवाह, बालबिवाह, सम्वन्ध बिच्छेद, सामन्य कुटपीट, लुटपीट, जुवा, सवारी ज्यान र चन्दा मुद्दा भन्ने सम्झनुपर्छ । 
· प्राथमिकता प्रप्त मुद्दा भन्नाले जातीय विभेद, छुवाछुत, वालवालिका संलग्न भएको मुद्दा, पचहत्तर वर्षउमेर माथिका व्यक्ति पक्ष भएका सवै मुद्दा, महिला वादी भएको न्वारन गराइ पाउ भन्ने मुद्दा, महिला वादी भएको नाता कायम गर्राई पाउँ भन्ने मुद्दा, विधवा महिला वादी भएको मुद्दा, मानव वेचविखन मुद्दा, मानाचामल मुद्दा, जेष्ठ नागरिक मात्र पक्ष विपक्ष भएको मुद्दा, जवरजस्ती करणी मुद्दा, घरेलु हिंसासम्वन्धी मुद्दा र विदेशी नागरिक संलग्न भएको मुद्दा सम्झनु पर्छ ।
 पुराना बक्यौता मुद्दाहरुको न्यूनीकरणमा जोड दिने
	कार्य
	अदालत
	कार्य सम्पादन सूचक
	समयावधी

	मुद्दाको बक्यौता न्यून गर्ने
	समुह  क
	१ बर्ष नाघेका थुनुवा मुद्दा, साना प्रकृतिका मुद्दा र प्राथमिकता प्राप्त मुद्दाहरुको संख्या शून्यमा आउने .
	प्रत्येक बर्ष

	
	समुह  क
	१८ महिना नाघेका अन्य (थुनुवा मुद्दा, साना प्रकृतिका मुद्दा र प्राथमिकता प्राप्त मुद्दाहरु बाहेक) मुद्दाहरुको संख्या शून्यमा आउने .
	प्रत्येक बर्ष


फैसला कार्यान्वयनको कार्यलाई बिशेष अभियानको रुपमा सञ्चालन गर्ने
	कार्य
	अदालत
	कार्य सम्पादन सूचक
	समयावधी

	देवानी मुद्दाको फैसला कार्यान्वयनका लागि परेका निवेदनहरु फर्छयौट गर्ने
	रसुवा  जिल्ला अदालत
	फैसला कार्यान्वयनका लागि परेका ५० प्रतिशत निवेदनहरु ६ महिनाभित्र फर्छ्यौट हुने
	प्रत्येक बर्ष

	
	
	फैसला कार्यान्वयनका लागि परेका ७५ प्रतिशत निवेदनहरु ९ महिनाभित्र फर्छयौट हुने
	प्रत्येक बर्ष

	
	
	फैसला कार्यान्वयनका लागि परेका निवेदनहरु फर्छयौट हुन कुनै पनि अवस्थामा १ बर्ष ननाघ्ने
	प्रत्येक बर्ष

	
	
	न्यायपालिकाको तेश्रो रणनीतिक योजना अवधिको अन्तमा फैसला कार्यान्वयनका लागि परेका बक्यौता निवेदनहरु शून्यमा आउने
	२०७६ असार

	फौजदारी मुद्दामा लागेको कैद र जरिवानाको लगत असुल गर्ने
	रसुवा जिल्ला अदालत
	प्रत्येक बर्ष कम्तीमा सो बर्ष कायम हुने लगत बराबरको कैद र जरिवाना असूल उपर गर्ने
	प्रत्येक बर्ष

	
	
	न्यायपालिकाको तेश्रो पञ्चवर्षिय रणनीतिक  योजना अवधिको अन्तमा बेरुजु र जरिवानाको लगत ५० प्रतिशतले न्यून हुने .
	२०७६ असार

	दण्ड जरिवाना असुल गर्नुपर्ने मुद्दाको लगत फर्छयौट गर्ने
	रसुवा जिल्ला अदालत
	प्रत्येक बर्ष कम्तीमा सो बर्ष कायम हुने नयाँ मुद्दाको लगत बराबरको संख्यामा फर्छ्यौट हुने
	प्रत्येक बर्ष 

	
	
	न्यायपालिकाको तेश्रो पञ्चवर्षिय रणनीतिक  योजना अवधिको अन्तमा बक्यौता लगतको संख्या ५० प्रतिशतले न्यून हुने
	२०७६ आषाढ


योजनाको पहिलो बर्ष ४० प्रतिशत, दोश्रो बर्ष ३० प्रतिशत, तेश्रो बर्ष २० प्रतिशत, चौथो बर्ष १० प्रतिशत भन्दा बढी मुद्दाहरुलाई २ बर्ष नाघ्न नदिने र अन्तिम बर्ष कुनै पनि मुद्दा २ बर्ष नाघेको अवस्थामा रहन नदिई शून्यमा ल्याउने । 
सुपरिवेक्षण एवं निरीक्षणको कार्यलाई प्रभावकारी बनाउने 
1. मिसिलको आन्तरिक निरीक्षण गर्ने र सोको अनुगमन गर्ने
	कार्य
	अदालत
	समयावधि

	मिसिलको आन्तरिक निरीक्षण गर्ने
	रसुवा जिल्ला अदालत
	प्रत्येक बर्ष

	निरीक्षण निर्देशनको कार्यान्वयन भए नभएको अनुगमन गर्ने
	रसुवा जिल्ला अदालत
	निरन्तर


निरिक्षण कार्यलाई प्रभावकारी बनाउने
तालुक अदालतबाट भएको निरीक्षण र दिइएका निर्देशनहरुको कार्यन्वयनको अवस्थाको समिक्षा बैठक बस्ने । 
अदालतबाट प्रदान गरिने कानूनी सहायता प्रणालीलाई थप प्रभावकारी बनाउने 
	कार्य

	वैतनिक कानून व्यवसायीको नियुक्ति खुला प्रतिस्पर्धाद्धारा गर्ने ।

	वैतनिक कानून व्यवसायीको सेवालाई पूर्णकालिन बनाउने ।

	थुनुवा मुद्दामा वैतनिक कानून व्यवसायी नियुक्त गरिएकोमा सम्वन्धित थुनुवाले सोको जानकारी पाउने व्यवस्था गर्ने ।

	वैतनिक कानून व्यवसायीमार्फत देहायको सेवा उपलब्ध गराउने व्यवस्था गर्ने; 
· आवश्यक कानूनी लिखत तयार गर्ने ।
· मुद्दासंग सम्वन्धित बिषयमा परामर्श गर्ने ।
· मुद्दाको कारवाही अवस्था जानकारी गराउने ।
· हप्ताको १ पटक सम्वन्धित जिल्लाको कारागार भ्रमण गर्ने । 

	वैतनिक कानून व्यवसायीको प्रतिवेदनबाट बेजिल्लाका अदालतबाट सम्बोधन हुनुपर्ने कुनै समस्या देखिए सम्वन्धित अदालतलाई जानकारी गराउने ।

	गरीब असहायका तर्फबाट आवश्यकता अनुसार वैतनिक कानून व्यवसायी मार्फत तारिखमा रहने व्यवस्था मिलाउने ।

	वैतनिक कानून व्यवसायीबाट सम्पादित कार्यहरुको प्रतिवेदन प्रणालीलाई प्रभावकारी बनाउने ।

	स्थानीय तहमा कानूनी सहायताको प्रवर्द्धनका लागि सरोकारवाला निकायहरुसंग समन्वय गरी एकीकृत कार्य प्रणालीको बिकास गर्ने ।


मेलमिलाप प्रक्रियाद्धारा बिवाद समाधान गर्ने प्रणालीलाई प्रभावकारी बनाउने
	कार्य

	मेलमिलाप प्रक्रियाका बारेमा संवेदनशीलता अभिवृद्धिका लागि अन्तरक्रिया कार्यक्रम सञ्चालन गर्ने ।

	कानून बमोजिम मेलमिलाप हुन सक्ने मुद्दामा प्रतिउत्तर परेपछि प्रारम्भिक सुनुवाइका बखत कम्तीमा एक पटक मुद्दा मेलमिलापका लागि पठाउने ।

	मेलमिलापकर्ताहरु र न्यायधीशवीच आवधिक रुपमा अन्तरक्रिया गर्ने । 


अदालतका भौतिक सुविधाहरुलाई सेवाग्राहीहरुको आवश्यकता अनुरुप तुल्याउने
	कार्य

	सेवाग्राहीहरुका निम्ती कम्तीमा प्रतिक्षालय र शुद्ध खानेपानीको प्रबन्ध मिलाउने ।

	cbfnt भवनमा आवश्यकता अनुसारका सुविधाहरु थप गर्दै जाने
· अपाङ्गता भएका व्यक्तिहरुको पहुँचको सहजता
· गोपनियता कायम गर्नुपर्ने पक्ष र साक्षीहरुको लागि छुट्टै बिश्राम कक्षको व्यवस्था 
· सुरक्षा जोखिममा रहेका पक्ष र साक्षीहरुको सुरक्षा व्यवस्था 
· बालबालिका र महिलाहरुको आवश्यकता
· थुनुवाहरुको लागि सुरक्षित प्रतिक्षालयको व्यवस्था पक्षहरुसंग परामर्श (काउन्सेलिङ) गर्ने कक्षको व्यवस्था


२. न्यायपालिकाप्रतिको आस्था र विश्वास अभिवृद्धि गर्ने
न्यायपालिकाबाट प्रवाह हुने सेवालाई गुणस्तरीय बनाउने
	कार्य

	सूचना तथा सहयोग कक्षको स्थापनालाई विस्तार गर्ने

	सबै न्यायाधीश र कर्मचारीहरुबाट सेवाग्राहीहरु प्रति मर्यादित व्यवहार गर्ने

	सबै न्यायाधीश र कर्मचारीहरुबाट मर्यादित व्यवहार भए नभएको सम्वन्धमा सेवाग्राहीहरुबाट सर्वेक्षण गराउने

	अदालतबाट गरिने फैसलालाई गुणस्तरीय बनाउने
	फैसला र आदेश लेखनलाई गुणस्तरीय बनाउन फिरादपत्र, प्रतिउत्तरपत्र, फैसला र आदेशको ढाँचालाई परिमार्जन गरी सरलीकृत बनाउने

	
	जिल्ला अदालतबाट भएका गुणस्तरिय फैसलाहरुको प्रकाशन गर्ने व्यवस्था गर्ने ।


 न्यायिक प्रक्रिया, अदालतबाट प्राप्त हुने सेवा एवं सुविधाहरु र मुद्दाको कारवाही अवस्थाका बारेमा जानकारी प्रवाह गराउने प्रणाली स्थापना गर्ने 
	कार्य

	अदालतमा आउने सेवाग्राहीहरुका निम्ति परामर्श सेवा (Counseling service) सञ्चालन गर्ने,Meet The Judge Program तथा Judicial Outreach कार्यक्रम संचालन गर्ने ।    

· न्यायिक प्रक्रिया
· अदालतमा प्राप्त सेवा एवं सुविधाहरु
· टेलि इन्क्वायरी प्रणाली स्थापना गर्ने 


अनियमितता र गुनासो सुनुवाइका लागि प्रभावकारी संयन्त्रको स्थापना गर्ने
	कार्य

	अदालतमा स्थापित अनियमितता र गुनासो सुनुवाई संयन्त्रलाई प्रभावकारी बनाउने

	गुनासो सुनुवाइ भएको सुनिश्चितताका लागि सुनुवाइ भएको कुराको जानकारी प्रवाह हुने प्रणाली स्थापना गर्ने 

	उजूरी एवं गुनासोको आधारमा सम्वन्धित कर्मचारीको मूल्याङ्कन हुने स्थिति कायम गर्न मूल्याङ्कनकर्तालाई कारवाहीको बिवरण उपलब्ध गराउने 


म्याद तामेली कार्यलाई प्रभावकारी बनाउने 
	कार्य

	म्याद तामेली सम्वन्धी बर्तमान प्रणालीलाई प्रभावकारी बनाउने उपायहरुको खोजी गरी कार्यान्वयन गर्ने र तामेलदारहरुलाई न्यूनतम मोबाईल शुल्क उपलब्ध निरन्तर गराउने ।


 मुद्दासंग सम्वन्धित जिन्सी व्यवस्थापन गर्ने
	कार्य

	जिन्सी सामान व्यवस्थित गर्ने सम्वन्धित कार्ययोजना बनाई लागु गर्ने । 

	जिन्सी सामानको पहिचान हुने उपयुक्त बिवरण जनाई सुरक्षित स्थानमा राख्ने ।

	जिन्सी सामानहरुको नियमित रुपमा लिलाम बिक्रि गर्ने ।

	मुद्दासँग सम्वन्धित जिन्सी समानहरु व्यवस्थित गर्न उपयुक्त प्रणालीको बिकास गर्ने ।
· मुद्दा दर्ता हुँदाकै अवस्थामा जिन्सी सामानको मूल्याङ्कन गराई पेश गर्ने प्रणालीको विकास गर्ने 
· हाल रहेका जिन्सी सामानहरुको लिलाम बिक्री र व्यवस्थापनका लागि उचित प्रबन्ध गर्ने .


मुद्दासँग सम्वन्धित धरौट र जेथा जमानतलाई व्यवस्थापन गर्ने
	कार्य

	धरौट तथा जेथा जमानतको अभिलेख सफ्टवेयरमा इन्ट्री गरी अध्यावधिक गर्ने ।

	कोर्टफी तथा जरिवाना फिर्ता पाउने गरी मुद्दाको अन्तिम किनारा भएमा यस अदालतबाट तुरुन्त निवेदकलाई फिर्ता दिन आवश्यक व्यवस्था गर्ने । 


मुद्दामा लागेका दण्ड जरिवानाको अभिलेख तथा असूलीलाई प्रभावकारी बनाउने 
	कार्य

	दण्ड जरिवानाको असुलीलाई प्रभावकारी बनाउन बिशेष अभियान सञ्चालन गर्ने ।

	दण्ड जरिवाना लागेका व्यक्तिहरुको बारेमा सम्वन्धित निकायलाई अधिकतम् जानकारी प्राप्त हुने प्रणालीको बिकास गर्ने ।

	दण्ड जरिवानाको असुल तहसीलको प्रक्रियालाई सरल र प्रभावकारी बनाउने । फैसला कार्यान्वयन निर्देशनालयसँग समन्वय गरी असुली प्रक्रियालाई निरन्तरता दिने । 


मुद्दामा लागेको दण्ड जरिवानाको अभिलेख तथा असूलीलाई प्रभावकारी बनाउने 
	कार्य

	असुल गर्नुपर्ने लगतलाई अवधिगत, मुद्दागत, व्यक्तिगत आधारमा लगत तयार गरी अद्यावधिक डाटावेस तयार गर्ने ।

	सबै अदालतबाट अवधिगत, मुद्दागत, व्यक्तिगत आधारमा दण्ड जरिवानाको अभिलेख संकलन गरी अद्यावधिक एकीकृत डाटावेस तयार गरी राख्ने । 

	दण्ड जरिवाना लागेका व्यक्तिहरुको बिवरण प्रकाशन गर्ने । 


अभिलेख प्रणालीको विकास गर्ने
	कार्य

	छिनुवा मिसिलहरुलाई व्यवस्थित गर्ने 
· छिनुवा मिसिलहरुको बिवरण अद्यावधिक गर्ने ।
· सफ्टवेयरमा इन्ट्री गर्न बाँकी मिसिलहरुको बिवरण इन्ट्री गर्ने ।
· मुद्दाका सडाउनुपर्ने मिसिलका कागजहरु नियमित रुपमा सडाउने ।  


मानव संसाधन व्यवस्थापनलाई प्रभावकारी बनाउने
जनशक्ति आपूर्ति र वृत्ति विकास योजना लागू गर्ने
	कार्य

	समयमै दरवन्दी बमोजिम आवश्यक कर्मचारीहरु आपूर्ति हुने व्यवस्थाका लागि सम्वन्धित सरोकारवाला निकायहरुसँग समन्वय गर्ने ।
· सर्वोच्च अदालत,

· उच्च अदालत पाटन,

· लोक सेवा आयोग 

	अदालतमा काम गर्ने कर्मचारीहरुको सेवालाई विशिष्टिकृत सेवाको रुपमा बिकास गर्न पहल गर्ने 


 मानव संसाधनको क्षमता अभिबृद्धि गर्ने 
	कार्य

	जनशक्तिका लागि तालिम आवश्यकता पहिचान गर्ने ।

	तालिम आवश्यकताको आधारमा तालीम योजना तर्जुमा गरी कार्यान्वयन गर्न सम्बन्धित निकायहरु सँग समन्वय र सहकार्य निरन्तर रुपमा गर्ने ।

	तालिम योजना अन्तर्गत देहायका बिषयहरुमा प्राथमिकताको आधारमा क्षमता बिकास कार्यक्रमहरुमा पठाउने व्यवस्था गर्ने ।
· नेतृत्व बिकास
· मुद्दा व्यवस्थापन
· सेवाग्राही सम्वन्ध व्यवस्थापन
· रणनीतिक योजनाको कार्यान्वयन र अनुगमन
· सूचना प्रविधि 
· फैसला लेखन
· न्यायाधीश र कर्मचारीहरुका लागि बाल न्याय सम्वन्धी आधारभूत तालिम र पुनर्ताजगी तालिम
· बाल मनोबिज्ञानवेत्ता र सामाजिक कार्यकर्ताहरु सहितको सहभागितामा बाल न्याय सम्वन्धी अनुभव आदान प्रदान
· पीडित बालबालिका एवं साक्षीको संरक्षण 
· न्यायीक क्षेत्रमा बिकसित नविनतम् बिधिशास्त्र
· म्याद तामेली
· फैसला कार्यान्वयन
· अनुसन्धान विधि
· मेलमिलाप
· Total Station Machine को प्रयोग (अमिनहरुका लागि)

· भू-स्वामित्व प्रणाली र जग्गा नापजाँच ।
· लेखा सम्बन्धी 
· मुद्दा टिपोट सम्बन्धी
· जिन्सी व्यवसथापन सम्बन्धी ।


सवारी साधन, मेशिनरी औजार तथा फर्निचरको खरीद तथा बितरणको व्यवस्था गर्ने 
	कार्य

	सवारी साधन खरीद गर्ने
	अदालत प्रयोजनको लागि न्यूनतम सामन ओसार पसार गर्ने आवश्यक्तालाई ध्यानमा राखि सवारी साधन खरिदको लागि तथा फिल्ड खटेर काम गर्नु पर्ने कार्यको मोटरसाईकल खरिदका लागि सम्बन्धित निकायमा पहल गर्ने ।

	
	अपाङ्गता भएका कर्मचारीहरुका लागि शारीरिक आवश्यकता अनुसारको सहयोगी साधन (व्हीलचेयर, बैशाखी आदि) उपलब्ध गराउने 

	कम्प्युटर लगायतका मेशिनरी सामाग्री खरीद 
	५ थान कम्प्यूटर फैसला लेखन समेतको कार्यको लागि, प्रिन्टर २ थान, को लागि पहल गर्ने ।

	आवश्यकता अनुसार फर्निचर खरीद गर्ने व्यवस्था मिलाउने ।


सुरक्षा व्यवस्थालाई सुदृढ तुल्याउने
	कार्य

	अदालत भवन तयार भएपछि सुरक्षा जोखिम न्यूनिकरण गर्न अदालत प्रवेशद्वारमा सुरक्षा यन्त्रको प्रयोग गर्ने,   सेन्ट्री पोष्टको निर्माण गर्ने ।

	अदालतका लागि उपलब्ध सुरक्षाकर्मीहरुलाई सुरक्षा व्यवस्थापनमा प्रभावकारी प्रयोगका लागि आचारसंहिता तयार गरी लागू गर्ने ।


 पुस्तकालयलाई सुदृढ तुल्याउने
	कार्य

	पुस्तकालय सुदृढीकरणका लागि अध्ययन गरी आवश्यकता पहिचान गर्ने ।

	पुस्तकालयहरुका लागि पुस्तक खरीद गर्ने ।


अदालत व्यवस्थापनमा सूचना र सञ्चार प्रविधिको प्रयोगलाई संस्थागत गर्ने
	कार्य

	सूचना तथा सञ्चार प्रविधि प्रयोगको बर्तमान अवस्थाको विश्लेषण गर्ने ।

	सूचना र सञ्चार प्रविधिका सम्वन्धमा विद्यमान संरचना र प्रणालीहरुको उपयोगलाई प्रभावकारी बनाउने
	सुचना प्रविधि सम्वन्धी जनशक्तिको व्यवस्था गर्ने । 

	
	मुद्दा व्यवस्थापनका सम्वन्धमा बिकसित LIC/CMS सम्वन्धी सफ्टवेयरलाई आवश्यकता अनुसार प्रयोगलाई निरन्तरता दिने ।

	हाल कार्यान्वयनमा रहेका देहायका सफ्टवेयरहरुको प्रयोगलाई अद्यावधिक गरी निरन्तरता दिने ।
· दण्ड जरिवाना
· अभिलेख व्यवस्थापन
· फैसला अपलोड
· Web-portal

· मुद्दा खोजी

	छिनुवा मिसिलको विद्युतीय अभिलेख तयार गर्ने ।


 कार्यान्वयन तहको कार्यान्वयन योजना
	कार्य

	यस जिल्ला अदालतहरुको कजलिष्ट अनलाइनमा प्रकाशन गर्ने । 

	फैसला वेबसाइटमा अपलोड गर्ने प्रक्रियालाई अनिवार्य बनाउने ।

	अदालतबाट सम्पादन हुने सम्पूर्ण काम कारवाहीलाई युनिकोड मार्फत सञ्चालन हुने व्यवस्थालाई प्रभावकारी बनाउने ।

	कर्मचारीहरुको प्रशासन सम्वन्धी सफ्टवेयर (PIMS) लागु गर्ने । 


 न्यायीक स्वतन्त्रता र स्वायत्तताका मूल्यहरुको जगेर्ना गर्ने 
	कार्य

	न्यायपालिकाका लागि बिनियोजन हुने बजेट प्रणाली न्यायपालिकाको बिशेष आवश्यकता अनुरुप हुने गराउन पहल गर्ने
· योजना अन्तर्गतका शिर्षकका आधारमा बजेट विनियोजन र निकासा

	न्यायपालिकामा काम गर्ने न्यायाधीश र कर्मचारीहरुका लागि एकीकृत छुट्टै सेवा शर्त सम्वन्धी कानून निर्माण गर्न सकिने व्यवस्था समावेश गर्न पहल गर्ने


न्यायीक उत्तरदायित्व र उत्पादकत्व वृद्धि गर्ने
	कार्य

	श्रेस्तेदार र फाँटवाला कर्मचारीहरुको जिम्मेवारी सहितको विवरण मापदण्ड तयार गरी लागु गर्ने ।


न्याय क्षेत्रका सरोकारवालाहरुसँगको सम्वन्ध र समन्वयलाई सुदृढ गर्ने
	कार्य

	न्याय क्षेत्र समन्वय समितिबाट प्रस्तुत गर्नुपर्ने प्रतिवेदन प्रणालीलाई नियमित र प्रभावकारी बनाउने ।

	योजना कार्यान्वयनमा सहयोग अभिवृद्धिका लागि सरकारी वकील, बार र प्रहरी लगायत सबै सरोकारवालाहरु सम्म योजनामा निर्धारित लक्ष्यहरुका सम्वन्धमा जानकारी सम्प्रेषणका लागि कार्यक्रमहरु आयोजना गर्ने ।

	न्याय क्षेत्र समन्वय समितिका गतिविधि बारे त्रैमासिक प्रतिवेदन केन्द्रिय न्याय क्षेत्र समन्वय समितिमा पठाउने । 

	समग्र न्याय प्रशासन एवं फैसला कार्यान्वयनको कार्यलाई प्रभावकारी बनाउन नीतिगत तहमा गरिनुपर्ने सुधारका लागि केन्द्रिय तहमा लेखी पठाउने र आ-आफ्नो तहमा गरिनुपर्ने सहयोग र समन्वयका क्षेत्रहरुको पहिचान गरी कार्यान्वयन गर्ने  ।

	बार्षिक कार्य योजना बनाउदा र कार्य योजनाको आन्तरिक प्रगति समिक्षा गर्दा सरकारी वकील र बार अध्यक्षलाई समेत समावेश गराउने ।

	सम्वन्धित बार र  सरकारी वकीलसंग आवधिक अन्तरक्रिया कार्यक्रम सञ्चालन गर्ने ।

	न्यायिक काम कारवाही सम्वन्धी सूचना सही रुपमा सम्प्रेषण हुने स्थिति कायम गर्न स्थानीय सञ्चारकर्मीहरुसंग आवधिक अन्तरक्रिया गर्ने ।


वार्षिक कार्ययोजना कार्यान्वयनका लागि आवश्यक बजेटको प्रक्षेपण
वार्षिक कार्ययोजना कार्यान्वयनका लागि आवश्यक बजेटको अनुमान गर्दा अदालतबाट सम्पादन हुने नियमित कार्यहरुका लागि आवश्यक पर्ने बजेट यसमा समावेश गरिएको छैन । प्रस्तुत वार्षिक कार्ययोजना कार्यान्वयनका सन्दर्भमा आगामी बर्षका लागि तय गरिएका लक्ष्यहरुको प्राप्तिमा तय गरिएको मूल रणनीतिहरुको कार्यान्वयन गर्न जस्तोकी Counselling Service संचालन गर्न, Meet the Judge program एवं न्यायीक सार्वजनिक संवाद संचालन गर्न, संचारकर्मी र स्थानीय निकाय बिच अन्तरर्किया योजनाको प्रगती समिक्षा गर्न, सरोकारवालाहरुसँग अन्तर्क्रिया संचालन गर्न, विभिन्न बैठकहरु राख्न, आवश्यक मेसिनरी उपकरण खरिद गर्न, अध्ययन अनुसन्धान र भुकम्पबाट क्षतिग्रस्त निर्माण कार्यका लागि अनुमानित रु.४,१७,६१,००० |- (चार करोड सत्र लाख एकसठी हजार रुपैया) बजेट आवश्यक पर्ने प्रक्षेपण गरिएको छ । 
परिच्छेद -चार
जोखिम न्यूनीकरणको योजना 
योजना कार्यान्वयनमा रहेको जोखिम र जोखिम न्यूनीकरण योजना 
	क्र.सं
	जोखिम
	जोखिम न्यूनीकरणका लागि गर्नुपर्ने कार्य 

	१
	रिक्त दरबन्दी समयमा पूर्ति नहुने
	सरुवा र पदपुर्तिका लागि सर्वोच्च अदालत र उच्च अदालत र लोकसेवा आयोगसँग पत्राचार गर्ने ।

	२
	असुरक्षाका कारण न्यायीक काम कारवाहीमा अवरोध भुकम्प प्रभावित गाउँबाट स्थान्नातरण भएकोले गाह्रो हुने ।
	सुरक्षा निकायसंग समन्वय गर्ने र म्याद तामेलीमा स्थानीय निकाय र प्रशासनको सहयोग लिने।


	३
	सरोकारवालाहरुसँग सहयोग र समन्वयमा अपर्याप्तता 
	· योजनाद्धारा निर्धारित लक्ष्यहरुका सम्वन्धमा सरोकारवालाहरुलाई जानकारी सम्प्रेषण
· योजना कार्यान्वयनमा सरोकारवालाहरुबाट अपेक्षित भूमिका सम्वन्धमा अन्तरक्रिया

	४
	श्रोत साधनको लगानी र योजनाका प्राथमिकताबीच तालमेलको अभाव
	प्राप्त बजेट र श्रोत साधनहरुलाई योजनाका क्रियाकलापहरु संग आवद्ध तुल्याउने

	५
	योजना कार्यान्वयन एवं अनुगमनका लागि प्रभावकारी संयन्त्रको अभाव
	योजना कार्यान्वयन र अनुगमनका लागि माननीय जिल्ला  न्यायाधीश ज्यूको प्रत्यक्ष मातहतमा रहने गरी संयन्त्र निर्माण

	६
	परिवर्तनप्रतिको प्रतिरोध
	परिवर्तन व्यवस्थापन सम्वन्धमा प्रशिक्षण

	७
	योजनाप्रति स्वामित्वभावमा कमी
	न्यायाधीश र कर्मचारीहरुसम्म योजना सम्वन्धमा जानकारी सम्प्रेषण र अन्तरक्रिया

